
thapa wa grus isa sazum a itmaz

Inai thuini iananiza sa zain Hian-kung-si, iutu a tanaraus a wazagan
zain sa thau Sinaz, numa sa iutu a wazaqan a manshirshir az’az tu thau a
inin’1anan dai, tu kahiwan sa thau a thapa. numa ya shashanuan mu’apaw sa
tilhaz, mathuaw sharihazan thinathikthik thaythuy a thapa wa grus. ya
mun’iutu ita munruza, mathuaw mapatishdudur izahai tu thau kahiwan thapa
wa grus, miagawan migagitan izai a grus isai itamaz sa sazum ya rigazan.

kahiwan rhau ya mutusi Lalu mubuhat miaqay munsai Sinaz, mun’iutu
izai shmashaw sa gnuan amutusi Lalu apugnuan. numa mani makatusi Lalu
az’az mani tu thapa wa qrus. makatusi Lalu a mangqgathi izai ishmakanai
Lalu a tanamugqtha az’az mani izai pin’ia’ianan s thau sa izahai thapa wa
grus. mathuaw matishdudur itantu, mathuaw itantu manasha. mapizpiz tu
thau a tiasasazuan a thapa wa grus, ya rigazan mathuaw magitan rigazan
maqa miazai mapa’ududur.

maga kahiwan thau shungkash dai pazay shunnara, numa shungkash
mani mashmash, maqga ya ifazfaz sa sazum ani sa mashmash tu mutantu
kmaan sa pazay, numa antu mani ashunnara. numawan sa thau a thapa

pialhthkizin pisai sazum dai, pisai sazum a wazagan kmalawa sa thapa.

numa ya amakalawa sa thapa miazai izai parhaway, niwan sa
binanau’az, niwan tu minara sa binanau’az, pakalalau’uniza sa thau mutmaz
sa sazum mruqruq apianan sa qrus minthapa. thau ya ianan sa binanau’az a
azazak, shuzaniza pinthuthu a laqi, pinthithu a binanau’az a azazak a ayuzi.
kahiwan sa thau ya mutmaz sazum mruqruq apianan sa thapa az’az dai
parhaway. ya kahiza thithuiza sa tirugan sa tanatugash, minthithu a luqgi.

kahiwan az’az dai parhaway sa marmuz mutmaz, maqa sa parhaway
mashnaw ya mutmaz mrugrug sa izai apianan sa qrus. numawan kahiwan s
parhaway mathuaw ma’a’ania ya marmuz, mindaaq dai ya marmuz. maqa
ya marmuz mutmaz ruqruq sa apainanuan gqrus minggaray, minggaray itmaz
sazum, numawan s thau a parhaway mashtay dai ma’ania mrauz, ma’nia dai
ya marmuz.

numa isai Lalu a makatanarikus ianan sa fatu isai sazum, numawan sa
thau ya mutusi Lalu, mutusi Qaqgthin, mathuaw mriway, maga shungkash

dai amatalhaktu izai a fatu, maga ya tmalhaktu izai a fatu ashandidiz sa ruza.

